
				এই পাতাটির মুদ্রণ সংশোধন করা প্রয়োজন। 
মরুভূমি হইতে নিস্ক্রান্ত হইয়া ভোজনোৎসবে যোগদান ৪০৭
অষ্টাশ্ব-চালিত উচ্চ আয়তাকারের মঞ্চোপরি স্থাপিত মঞ্চে বসিয়া দিবারাত্ৰ পান ভোজনে মত্ত হইলেন। এই শকটের পশ্চাতে অন্যান্য বহু শকট ছিল। ইহার মধ্যে কতকগুলিতে লাল রঙ্গের যবনিকা ও কারুকাৰ্য্য-খচিত চন্দ্ৰাতপ ছিল। অপর কতকগুলিতে সত্যুঃ সংগৃহীত হরিদ্বর্ণের বৃক্ষ শাখা খিলানের আকারে সাজান ছিল। এই সকল শকটে আলেকজান্দারের অপর বন্ধুবৰ্গ ও কৰ্ম্মচারী মাল্যদানে শির শোভিত করিয়া সুরাপান করিতেছিলেন । কাহারও নিকট শিরস্ত্ৰাণ চৰ্ম্ম বা বর্শা। দৃষ্টি হয় নাই ; কেবল সমস্ত পথে সৈনিকগণ বৃহৎ সুরাপাত্রে পেয়ালা, শৃঙ্গ ও মৃৎপাত্র ডুবাইয়া কেহ কেহ পথ চলিতে চলিতে কেহ বা পথিপাশ্বে উপবেশন করিয়া পরস্পরের স্বাস্থ্যের উদ্দেশে সুরাপান করিতেছিল। তাহারা যেখানে যাইতেছিল। সেইখানেই বীণা ও বংশীরব এবং প্ৰফুল্ল নৃত্যগীতেন্মত্ত রমণীগণের স্বরলহরী উঠিতেছিল। এইরূপ বিশৃঙ্খলভাবে গমন কালে সৈনিকদল সুরাপানান্তে এরূপ অশ্লীল কৌতুক করিতেছিল যেন স্বয়ং ডায়ােনিসস তাহাদের আনন্দের শোভাযাত্রার দলে অবস্থান করিতেছেন। আলেকজান্দার গেডে সিয়ার রাজধানীতে উপনীত হইয়া সৈন্যদিগকে পুনৰ্বার বিশ্রামার্থ অবকাশ দিলেন এবং পানভোজনোৎসবে আপ্যায়িত করিলেন ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৫২টার সময়, ১১ অক্টোবর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

